
×छायाँभित्र लुकिका पात्रहरु”

न त बाइबलका इतिहास न त विश्‍वको इतिहासमा आँकडा, रेखाचित्र (चार्ट) अथवा गिन्तीहरूलाई पूर्णता दिएको हामी पाउँछौँ। प्रायजसो इतिहासलाई कथाहरूबाट बताएको पाइन्छ। प्रभु येशू आफै प्रखर कथावाचक हुनुहुन्थ्यो। उहाँले कथाहरूलाई अत्यन्त प्रभावशाली ढँगमा प्रस्तुत गर्नु हुन्थ्यो (मत्ती ७:२८, मत्ती १३:३)।

यस अध्ययन पुस्तिकामा विविध कथाहरूलाई समावेश गरिएका छन्। तर तपाईँलाई यो अचम्म लाग्ला, किनभने यहाँ उल्लेख गरेका पात्रहरू बाइबलका पर्दा भित्र लुकिका छन्। यसको अर्थ तिनीहरू बाइबलका प्रख्यात गन्यमान्य पात्रहरूमा गनिएको हामी पाउँदैनौँ। अर्थात्, उनीहरू बाइबलका चम्किलो ताराहरूमा गनिएको पाउँदैनौँ: जस्तै मोरियाहको पहाडमा उल्लेखनिय घटनामा सहभागी अब्राहम र उनको पुत्र इसहाक, सिहँहरूको खोरमा फ्याँकिएका दानियल न त दाउद र गोलियाथको बारेमा। बरू यस्ता पात्रहरूको बारेमा हामी अध्ययन गर्नेछौँ जो बाइबलको पृष्टभूमी वा पर्दा पछाडि रहेका थिए। प्रायजसो मानिसहरूले ती पात्रहरूलाई बिर्सेका हुन्छन्।
   यस अध्ययनको केन्द्रविन्दु ती पुरानो करारका चरित्रहरू हुन् जो सार्वजनिक रूपमा अपरिचित भएर लुकिरहका थिए। यस पुस्तकमा प्रस्तुत गरिएका केहि पात्रहरू असल छन् त केहि त्यस्ता असल छैनन्। हामीले अध्ययन गरिने पात्रहरूको बारेमा धेरै लेखेको पनि पाउँदैनौँ। तर जति तिनीहरूको बारेमा लेखिएका छन्, हाम्रो पाठको निम्ति ती पर्याप्त छन्। तिनीहरूबाट हाम्रो चरित्र कस्तो हुनुपर्दछ र कस्तो हुनुपर्दैन भनेर सिक्नेछौँ। तिनीहरू को हुन् त? तिनीहरू सहजकर्ता, सेवक, राजा र रानीहरू हुन्।

आज हामीले सामना गर्नु परेको समस्याहरू भन्दा ती पात्रहरूका समस्याहरू भिन्न थिएनन्। तिनीहरूका संस्कार र परिस्थिति हाम्रो भन्दा फरक त होलान्। तर पापको दलदलमा फसेको संसारमा रहनुपर्दा,  दु:ख कष्ट वा  दर्द तिनीहरूले पनि भोगेका थिए। यथार्थमा भन्ने हो भने तिनीहरू दुष्ट र असलको संग्रामको बिचमा कसलाई चुन्ने भन्ने निर्णयमा फसेका थिए। ती संग्राममा निर्णायक पक्ष लिन हामी पनि सहभागी भइरहेका छौँ। तर कुन असल कुन खराब भनेर छुट्याउन गार्‍हो भएकोले त्यो संग्राम ती पात्रहरूको निम्ति मात्र होइन हाम्रै निम्ति पनि जटिल भएको महशूस गरिरहनु परेको छ। यसको मूख्य कारण त त्यस संग्रामको बिचमा तानिएको रेखालाई धमिलो देख्‍नु नै हो।
  
प्राय जसो हामीले अध्ययन गर्ने नदेखिएका चरित्रहरूको जीवन महत्वपूर्ण भएको पाउँदैनौँ। हामीहरूमा कतिपयले पनि यस संसारमा, कुनै समूहमा वा चर्चमा पनि हामीहरूको भूमीका उल्लेखनिय नभएको पाउँछौँ। दैनिक जीवनको इतिहासको महान् मानचित्रमा हामीले कुनै महत्वपूर्ण भूमिका खेलिरहेकाछौँ भन्ने प्रत्याभूति नपाउनु सजिलो कुरा हुन सक्छ। तर अन्तमा पृष्ठभूमिमा लुकिरहेका भएतापनि बाइबलभित्रका ती पात्रहरूले अत्यन्त प्रभावशाली भूमिका भनेर परमेश्‍वरको नजरमा खेलेका थिए। तिनीहरूका कथाहरूबाट हाम्रै जीवनको कथाहरूलाई कसरी राम्ररी बनाउने वा नबनाउने भन्ने निर्णायक कदमहरू लिन हामीलाई अग्रसर गराउँदछन्।

यस अध्ययनमा उल्लेखित पात्रहरूको क्रियाकलापलाई सधैँ समर्थन पनि गर्न सकिन्दैन्। तिनीहरू पृष्ठभूमिमा रहेको कारणले फेरि तिनीहरूको बारेमा त्यत्तिको ध्यान दिन सजिलो छैन। जब हामी कुनै कथाहरू सुन्छौँ वा पढ्छौँ, प्रायजसो ती कथाका महत्वपूर्ण भाग र पात्रहरूलाई मात्र सम्झन्छौँ। यो स्वाभाविक कुरो हो। र यसमा हामीले कसैलाई पनि दोष दिनुहुँदैन। त्यसै कारणले हामीले यस अध्ययनमा ती पात्रहरूको बारेमा अध्ययन गर्न गइरहेकाछौँ जो झट्ट हेर्दा बाइबलको परिवेशमा कम भूमिका खेलेका थिए। तर तिनीहरूको बारेमा खोतल्दा हामीलाई तिनीहरूले बाइबलको गहिर्‍याइमा पुर्‍याइ देला भनि आशा गर्दछौँ।

आजको संसारमा ध्यान दिने कलालाई गुमाइ रहनु दुर्भाग्यपूर्ण हुन गएकोछ। सिनेमा भवनहरूमा भएका विभिन्न रङ्गीचङ्गी क्रियाकलाप, टेलिभिजनमा देखाउने आकर्षित दृष्यहरू र रेडियो आदिका घन्किने आवाजहरूले गर्दा हाम्रो जीवनमा सुन्नुपर्ने आवाजहरूलाई सुस्त पारिरहेकाछन्। हामीले आशा गरौँ, यस्तो वातावरणमा हामीले अध्ययन गर्न गइरहेका पर्दा पछाडिका पात्रहरूले हामीलाई केहि हदसम्म आत्मिक जीवनमा सहयोग गरून। तिनीहरूको बारेमा सोचविचार गरि अध्ययन गर्नेछौँ। जब बाइबलका पानाहरूबाट तिनीहरूले हामीलाई बोलेको पाउँछौँ तब परमेश्‍वरको वचनमा भएका नयाँ सत्यहरूको बारेमा हर्षपूर्वक सिक्नेछौँ।

अन्तमा हामीले बाइबलका ती लेखकहरूको बारेमा सरसर्ती हेर्नेछौँ जसले ती लुकिएका पात्रहरूलाई आफ्ना लेखहरूमा समावेश गरेका थिए। ती लेखकहरूको बारेमा हेर्दा परमेश्‍वर कस्तो शक्तिशाली हुनुहुँदो रहेछ भनेर हाम्रै जीवनमा खोतल्न सहयोग गर्नेछ। आजको विसौँ शताव्दीमा आफ्नो समय र परिश्रमलाई लगानी गर्नु अघि त्यसबाट हुने फायदा मानिसहरूले पहिला खोज्दछन्। हाम्रै छरछिमेकी, परिवार र मित्रहरूले हाम्रा आस्था र शिक्षा भन्दा प्रथमत: हाम्रै जीवनलाई नियालेको पाउँछौँ। हाम्रो शिक्षादिक्षालाई भन्दा हाम्रो जीवनशैलीप्रति तिनीहरूको गम्भिर चासो हुन्छ भन्ने तथ्यलाई कहिलै पनि भूल्नु हुन्न।

परमेश्‍वरको बारेमा अरूलाई सुनाउनुभन्दा पहिले परमेश्‍वरले हाम्रो जीवनमा कस्तो काम गर्नुभएको छ र गरिरहनुभएको छ भन्ने वृतान्त तिनीहरूको निम्ति प्रभावशाली हुनसक्छ। जब हामी बाइबलका पृष्ठभूमिमा रहेका पात्रहरूलाई नियालेर अध्ययन गर्छौँ तब हामी पनि परमेश्‍वरको महान मुक्तिको योजनामा हामी कसरी भूमिका खेलिरहेका रहेछौँ भनेर पत्ता लगाउनेछौ। हो, हामी प्रख्यात नहौँला, हामी अधिकारले सम्पन्न भएको व्यक्ति नहौँला, हाम्रो अस्तित्वको बारेमा कसैलाई थाहा नहोला, चर्च, समाज र देशमा हाम्रो पहिचान वा कदर नगन्य होला। तर याद गर्नुहोस्, सारा संसारको निम्ति परमेश्‍वरले दिनुभएको महान् मुक्तिको योजनामा कुनै न कुनै रूपले हामी पनि प्रमूख भूमीका खेलिरहेका रहेछौँ भनेर यस अध्ययनले प्रत्याभूति दिनेछ।
     यस अध्ययनका लेखक जेराल्ड र शान्तल क्लिङ्गबेल हुन्। तिनीहरूका तिन छोरीहरू छन्, जसको नाउँ हान्ना, सारा र जमिना हुन्। तिनीहरू अफ्रिका, दक्षिण अमेरिका, युरोप र यशियाका विभिन्न भागहरूमा कामको शिलशिलामा खटिएका थिए। जेराल्‍ड क्लिङ्गबेल एडभेन्टिष्ट चर्चको मुखपत्र एडभेन्टिष्ट रिभ्युको सहसम्पादक हुनुहुन्छ।
प्रभुमा जबर हुन बाइबल पढ्न अनिवार्य भएकोले, येशुभक्तले त्यसमा वचनबद्धता जनाउन हरेक दिन पढेको छु भनेर टिक (( ( चिन्ह लगाउनु होला।

